
GOUVÈNÈ CUOMO ANONSE PWOJÈ EAST CANAL NAN BUFFALO LOUVRI KOUNYE A POU PIBLIK LA 

 

3yèm selebrasyon jou ferye bòdmè ECHDC pral fèt nan East Canal nan dat 20-21 desanm 

 

Jodi a, Gouvènè Andrew M. Cuomo te anonse riban te koupe nan pwojè East Canal $5 milyon dola nan 

Buffalo, sa ki vle di reyalizasyon pwojè a te alè epi espas piblik ki deplwaye ant Washington Street and 

Main Street louvri pou piblik la kounye a. Se dènye eleman devlopman Canalside sou bòdmè Buffalo.  

 

Gouvènè Cuomo di konsa, “Chak jou, n ap fè plis pwogrè nan transfòmasyon bòdmè Buffalo, epi jodi a, 

pwojè Erie Canal fini. Pwojè sa a konsève aksè piblik la nan bòdmè a, avèk yon nouvo espas deyò pou 

moun zòn nan ak vizitè yo pou yo jwi, epi l ap sèvi tou kòm yon motè pou envestisman ak devlopman 

prive. Li te reyalize nan limit bidjè a epi nan dèle, senpleman alè pou jou ferye yo, epi mwen ankouraje 

Nouyòkè yo pou yo vin wè epi selebre nouvo East Canal.” 

 

Gouvènè Adjwen Robert J. Duffy di konsa, “Mwen te isit la lè pwojè sa a te kòmanse sèlman depi uit 

mwa epi jodi a, mwen kontan anpil pou wè pwojè a fini, pou ogmante kontinwite pwogrè ki fèt nan 

Canalside. Moun Lwès New York te mande aksè piblik epi leta te bay li lè nou kreye bèl destinasyon iben 

sa a ki pral atire lòt devlopman nan zòn toupre a. Gouvènè Cuomo te mete yon konsantrasyon 

ekstrawòdinè sou lansman Buffalo epi nou wè rezilta yo kounye a.” 

 

Pwojè Est Canal ki baze sou Erie Canal Harbor Development Corporation (ECHDC) ap kreye yon espas 

piblik deyò ki prezante yon espas komèsyal an granit, yon pisin ki pa twò fon, fontèn, kote pou chita, 

eklerak ak yon gwoup pyebwa ki bay lonbraj. Li sèlman osid One Canalside – ansyen Bilding Biwo Leta 

Donovan – kote yon seremoni koupe riban te fèt pa twò lontan pou kat etaj anlè ki gen Phillips Lytle, 

dezyèm pi gwo kabinè avoka nan Buffalo. Marriott pral louvri kat etaj anba One Canalside pral louvri pou 

sezon prentan sa a. Toupre East Canal pral gen lòt posiblite pou envestisman prive ant pwojè One 

Canalside ak pwojè HARBORCenter. 

 

3yèm selebrasyon jou ferye bòdmè ECHDC pral fèt nan East Canal nan dat 20 ak 21 desanm. Yo pral 

prezante yon pyebwa jou ferye ki mezire 30 pye ak peyizaj jou ferye, ansanm avèk mizik ak pwogram 

andedan tant ki chofe, kamyon manje ak yon vizit nan Santa. Pou jwenn plis enfòmasyon, ale nan sitwèb 

www.canalsidebuffalo.com. 

 

Prezidan  Erie Canal Harbor Development Corporation, Robert Gioia, di konsa, “Menmsi East Canal 

reprezante sèlman yon eleman pwojè jeneral Canalside, li se yon eleman ki enpòtan ki dekri kanal istorik 

Buffalo yo epi li prepare baz pou fiti nou. Espas aktivite sa a pandan tout ane a, ki te nan move eta epi ki 

pa t itilize ase, louvri kounye a pou piblik Lwès New York ak vizitè yo. Mwen envite ou espesyalman pou 

patisipe nan selebrasyon jou ferye nou an nan dat 20 ak 21 desanm nan nouvo East Canal.” 

 

Canalside atire plis pase $200 milyon dola nan envestisman prive ki kontinye ogmante nan distri a, ki gen 

ladan modènizasyon One Canalside, konstwiksyon HARBORCenter, ak plizyè ti biznis lokal. East Canal is 

toupre One Canalside, kote Benderson Development prèske fini sou pwojè $30 milyon dola li a pou 

modènize ansyen Bilding Biwo Leta Donovan.  

 

Avèk yon kantite lajan total $5.764.180 dola pou kontra a, Mark Cerrone Inc. te bati kanal yo ak 

patikilarite asosye yo alè epi nan limit bidjè a. Sous finansman pou kontra a se te resèt ki peyab pou 

ECHDC dapre Akò Prim Ankourajman Endistriyèl New York Power Authority (NYPA). EE&K, yon konpayi 

Perkins Eastman (www.perkinseastman.com), te achitèk prensipal pwojè a. LiRo se te manadjè 

konstwiksyon an. C&S Engineers te resevwa yon kontra nan ECHDC pou sèvis plan yo nan mwa novanm 

2012. Nan faz plan an, C&S te gen plizyè reyinyon avèk Minisipalite Vil Buffalo ak Buffalo Sewer 

Authority.  

 

Manm Kongrè Brian Higgins di konsa, “Nan ane 2006, nou te kanpe avèk epi pou Lwès New York, epi nou 

te batay pou yon akò onèt pou rebay lisans pou konpayi sa a nan New York Power Authority. Se akò 

$279 milyon dola ki te finanse pwojè sa a ak anpil lòt ki kontinye re-fòme bòdmè a anpil moun te doute 

ki ta janm wè pwogrè nan lavi nou. East Canal yo reprezante dènye etap nan Buffalo pou konte sou 

resous yo pou jwenn siksè olye nou chèche yon moun deyò pou fòme desten nou. Chantye patikilye sa a 

mete ansanm istwa Erie Canal avèk fiti rejyon nou an pandan l ap vin toupre devlopman sektè prive sa a 

nan One Canalside ak HARBORCenter epi li bay piblik la yon lòt rezon tou pou vizite bòdmè nou an. ” 

 

Senatè Mark Grisanti di konsa, “Pwojè East Canal se yon lòt siy pwogrè enpòtan nan devlopman k ap 

kontinye nan bòdmè Buffalo. N ap amelyore kapasite piblik la pou gen aksè nan bòdmè a pandan 

anmenmtan nou ankouraje toutbon envestisman prive k ap nan avantaj ekonomi Lwès New York. Nou 

satisfè objektif lansman an ak re-envestisman an ki fikse etap pou menm plis pwogrè pidevan.’ 

 

Manm Asanble Crystal D. Peoples-Stokes di konsa, “Sezon jou ferye a pa sèlman yon moman pou fanmi 

ak selebrasyon jou ferye, men tou yon chans pou montre pwogrè ane a. Selebrasyon ouvèti East Canal 

pou piblik la, pral pèmèt fanmi yo jwi pyebwa jou ferye, ak fèt nou espere wè pandan moman sa a. Li vle 

di tou konbyen Buffalo kapab epi l ap kontinye transfòme espas ki nan move kondisyon epi ki pa itilize 

ase an bon jan resous pou jwisans moun Lwès New York ak vizitè yo. Anpil mèsi ak felisitasyon pou 

Prezidan Dee ak Prezidan Gioia pou bèl espas sa a.” 

 

Egzekitif Konte Erie, Mark Poloncarz di konsa, “Renesans Canalside k ap kontinye pran yon gwo pa avèk 

finisman pwojè East Canal, yon diplis pandan tout ane a ki pral atire menm plis vizitè nan distri istorik sa 

a. Mwen ankouraje tout moun pou yo pran tan pandan sezon fèt sa a pou vini nan Canalside epi pou yo 

jwi gwo melanj istwa sa a ak planifikasyon epòk la nan kè anba-lavil Buffalo.” 

 

Majistra Vil Buffalo, Byron Brown, di konsa, “Li enteresan pou wè pwogrè k ap kontinye epi ki estab nan 

Canalside ak toutolon bòdmè Buffalo. Jodi a, mwen di Gouvènè Cuomo ak Gouvènè Adjwen Duffy mèsi 

pou konfyans yo toujou bay nan Buffalo. Nouvo pwojè East Canal pral kreye bon djòb ak tout kalite 

nouvo opòtinite pou sitwayen vil la, pandan l ap atire plis vizitè nan bòdmè Buffalo ki modènize.” 

